
Broj: 08-06/2-14-2-54-8/15          
Dana: 02.02.2015.godine

Na osnovu člana 70. Zakona o javnim nabavkama (“Službeni glasnik BiH“, br. 39/14), ministar Ministarstva unutrašnjih poslova Zeničko-dobojskog kantona, d o n o s i: 

O D L U K U

o izboru najpovoljnijeg ponuđača - "ENERGOPETROL" d.d. Sarajevo, za "LOT 2: Sukcesivna nabavka goriva za potrebe  PU Olovo"
I

Na osnovu Obavještenja o nabavci broj 488-1-1-1-3-1/15, objavljenog dana 12.01.2015.godine u "Službenom glasniku BiH" broj 1, za "LOT 2: Sukcesivna nabavka goriva za potrebe PU Olovo",  izvršeno je prikupljanje, analiza i ocjena pristiglih ponuda.

Analizom ponuda za "LOT 2: Sukcesivna nabavka goriva za potrebe PU Olovo", ugovorni organ je konstatovao da se do roka određenog za dostavljanje ponuda, 1 (jedan) ponuđač prijavio na predmetno javno nadmetanje, i to ponuđač  "ENERGOPETROL" d.d. Sarajevo.
Analizom dostavljene ponude, Komisija za javnu nabavku roba, usluga i radova (u daljem tekstu-Komisija), na osnovu Zapisnika sa otvaranja ponuda broj: 08-06/2-14-2-54-4/15 od 29.01.2015.godine i Zapisnika o ocjeni ponuda broj: 08-06/2-14-2-54-5/15 od 29.01.2015.godine, je utvrdila da navedena ponuda ponuđača "ENERGOPETROL" d.d. Sarajevo ispunjava zahtjeve ugovornog organa u formalno-pravnom, ekonomskom i tehničkom smislu, tj. da je prihvatljiva za ugovorni organ, te je shodno tome dala preporuku ministru da u predmetnom postupku javne nabavke donese Odluku o izboru najpovoljnijeg ponuđača - "ENERGOPETROL" d.d. Sarajevo.
Shodno navedenom, imajući u vidu da se radi o otvorenom postupku javne nabavke sa javnim objavljivanjem poziva za učešće, i stanje na tržištu, te iskustvo iz ranijih postupaka javne nabavke goriva za potrebe PU Olovo gdje nije zabilježena veća zainteresiranost ponuđača za prijavljivanje na predmetno javno nadmetanje, ugovorni organ je zauzeo stav da je ostvaren princip stvarne konkurencije, te je izbor izvršio i na osnovu 1 (jedne) kvalifikovane i prihvatljive ponude. Cijena odabrane ponude iznosi 18.816,00 KM sa uračunatim PDV-om. Cijeneći navedeno ministar donosi odluku kao u dispozitivu.

II

Odabrani ponuđač dužan je u roku od 5 (pet) dana od dana zaprimanja ove Odluke o izboru, na Protokol ugovornog organa dostaviti originale ili ovjerene kopije niže navedene dokumentacije, koja ne može  biti starija od 3 (tri) mjeseca, računajući od momenta predaje ponude:
a)izvod iz kaznene evidencije nadležnog suda da u krivičnom postupku nije osuđen pravosnažnom presudom za krivična djela organizovanog kriminala, korupciju, prevaru ili pranje novca, u skladu sa važećim propisima u Bosni i Hercegovini  ili zemlji u kojoj je registrovan; 

b) izvod ili potvrda iz evidencije u kojim se vode činjenice da  nije pod stečajem ili nije predmet stečajnog postupka, osim u slučaju postojanja važeće odluke o potvrdi stečajnog plana ili je predmet postupka likvidacije, odnosno u postupku je obustavljanja poslovne djelatnosti, u skladu sa važećim propisima u Bosni i Hercegovini ili zemlji u kojoj je registrovan;

c) potvrde nadležne poreske uprave ili ukoliko se radi o ponuđaču koji nije registrovan u Bosni i Hercegovini, potvrda ili izvod iz evidencije na osnovu koje se može utvrditi da uredno izmiruje obaveze za penzijsko i invalidsko osiguranje i zdravstveno osiguranje. 

d) potvrde nadležne/ih institucija o uredno izmirenim obavezama po osnovu direktnih i indirektnih poreza.

- izjavu o ukupnom prometu ponuđača u segmentu isporuke goriva, za posljednje dvije godine (2012.g. i 2013.g.), za koje se raspolaže podacima, ili od datuma registracije, odnosno početka poslovanja u segmentu isporuke goriva, ako je ponuđač registriran, odnosno počeo sa radom prije manje od 2 (dvije) godine.

- listu izvršenih isporuka goriva u posljednje 2 godine (2012. i 2013.g.), sa ukupnim vrijednosnim iznosima, datumima i primaocima uz osiguranje dokumenata u formi potvrda o isporuci, koje su izdali primaoci (ugovorna strana-o njihovoj realizaciji). 
       - dokaz o registraciji u relevantnom profesionalnom ili  trgovačkom registru u zemlji u kojoj su osnovali firmu ili dostaviti posebnu izjavu ili referencu kojom se dokazuje da ponuđač u vrijeme predaje ponude je registrovan za predmetnu djelatnost. 
II
Po okončanju roka za žalbu, ugovorni organ će pozvati izabranog ponuđača radi zaključenja odgovarajućeg ugovora kojim će se regulisati međusobna prava i obaveze vezane za predmetnu nabavku shodno zahtjevima-uslovima ugovornog organa navedenim u tenderskoj dokumentaciji i zakonskim propisima koji regulišu postupke ugovaranja.

                                                                                                              M I N I S T A R

                                                                                                                 Rifat Delić

PRAVNA POUKA:

Svaki privredni subjekat koji ima ili je imao interes za dodjelu ugovora o javnoj nabavci i koji učini vjerovatnim da je u konkretnom postupku javne nabavke bila ili je mogla biti pruzrokovana šteta zbog postupanja ugovornog organa, a koja se u žalbi navodi kao povreda ovog zakona i podzakonskih akata od strane ugovornog organa u postupku javne nabavke, ima pravo uložiti žalbu  na postupak u pisanoj formi u roku od 10 (deset) dana po prijemu odluke kojom se odlučuje o pojedinačnom pravu iz javne nabavke u odnosu na postupak pregleda i ocjene sposobnosti, te postupak pregleda, ocjene i izbora najpovoljnijeg ponuđača.
Žalba se izjavljuje ugovornom organu u pisanoj formi, u najmanje 3 (tri) primjerka.

DOSTAVLJENO:

1. Ponuđač,1x-

2. Sektor za podršku,1x.-
3. Komisija za javnu nabavku roba, usluga i radova,1x.-
4. Odsjek za informatiku, radi objave na web stranici,1x.-

5. Spis,1x.-

